
A U R K I B I D E A

A SAILA:
Foru lege proiektuak:

—Foru Legea, aurtengo maiatzeko lehenengo astean Nafarroako Foru Komunitateko iparraldean gertatutako
uholdeen ondoriozko kaltetuei laguntzeko neurriak ezartzen dituena. Batzorde Iraunkorrak onetsia (3. or.).

F SAILA:
Galderak:

—Galdera, jakiteko gobernuak asmoa duen N-121-A errepidea hobetzeko lanek trafikoaren gainean izanen
dituzten eraginak arintzeko alternatiben plana egiteko. Foru Diputazioaren erantzuna (5. or.).

—Galdera, txertoen egutegi ofizialean barizelaren aurkako txertoa sartzea dela-eta izandako irizpide aldake-
tari buruzkoa. Foru Diputazioaren erantzuna (6. or.).

—Galdera, 0 eta 3 urte arteko haurrei hezkuntza zerbitzu jarraitu eta sistematikoa emanen dien haur hezkun-
tzako lehen zikloko ikastetxe baten ezaugarriei buruzkoa. Foru Diputazioaren erantzuna (7. or.).

—Galdera, hezkuntza izaera ez duen laguntza zentro batek irekitzeko lizentzia lortzeko moduari buruzkoa. 
Foru Diputazioaren erantzuna (8. or.).

—Galdera, 0 eta 3 urte arteko haurrei zerbitzu jarraitu eta sistematikoa emanen dieten aisialdiko eta zainke-
tako establezimenduak egotearen legezkotasunari buruzkoa. Foru Diputazioaren erantzuna (8. or.).

—Galdera, Nafarroako haur hezkuntzako lehen zikloa arautzen duen foru dekretuko zirriborroko 13.2 arti-
kulua eta LOEko bederatzigarren xedapen iragankorra bateragarriak izateari buruzkoa. Foru Diputazioa-
ren erantzuna (9. or.).

—Galdera, Nafarroako haur hezkuntzako lehen zikloa arautzen duen foru dekretuko zirriborroko 13 artiku-
luko testuari buruzkoa. Foru Diputazioaren erantzuna (10. or.).

—Galdera, haur hezkuntzako lehen zikloko ikastetxeetako hezitzaileei modulu ekonomiko bat ordaintzeari
buruzkoa, haien soldata administrazio publikoko langileen dagokien mailarekin parekatzeko. Foru Diputa-
zioaren erantzuna (10. or.).

—Galdera, Burlatako Ezkabazabal plazako 12. eta 13. zenbakietako alokairu araubideko etxebizitzetako
maizterrak etxebizitza horiek erosteko aukeraz baliatu ahal izan daitezen dauden aukerei buruzkoa. Foru
Diputazioaren erantzuna (11. or.).

G SAILA:
Txostenak, deialdiak eta Parlamentuko informazioa:

—Deialdia, Nafarroako Parlamentuaren zerbitzuko administrazio-kudeaketako teknikaria izateko lanpostu
huts bat oposizio bidez betetzekoa (13. or.).

—Deialdia, Nafarroako Comptos Ganberako auditoriako teknikari izateko hiru lanpostu huts lekualdatze
lehiaketa bidez betetzeko (horietako baterako euskaraz jakin behar da) (20. or.).

A saila:
FORU LEGE PROIEKTUAK

Foru Legea, aurtengo maiatzeko lehenengo astean Nafarroako Foru

Komunitateko iparraldean gertatutako uholdeen ondoriozko kaltetuei

laguntzeko neurriak ezartzen dituena.

BATZORDE IRAUNKORRAK ONETSIA

Nafarroako Parlamentuko Batzorde Iraunko-
rrak, 2007ko maiatzaren 15ean egindako bileran,
aurtengo maiatzeko lehenengo astean Nafarroako
Foru Komunitateko iparraldean gertatutako uhol-
deen ondoriozko kaltetuei laguntzeko neurriak
ezartzen dituen Foru Legea onetsi zuen.

Legebiltzarreko Erregelamenduko 143. artiku-
luan ezarritakoa betez, argitara dadin agindu da.

Iruñean, 2007ko maiatzaren 15ean

Lehendakaria: Rafael Gurrea Induráin

Foru Legea, aurtengo maiatzeko lehe-

nengo astean Nafarroako Foru

Komunitateko iparraldean gertatuta-

ko uholdeen ondoriozko kaltetuei

laguntzeko neurriak ezartzen dituena

Maiatzeko lehenengo astean Nafarroako ipa-
rraldean gertatu diren uholdeen ondorioz, zenbait
udalerrik kalteak eta galerak jasan dituzte toki
azpiegituretan, auzoen ondareetan, jarduera eko-
nomikoaren sektore batzuetan eta Foru Komunita-
tearen zenbait azpiegituratan. Hori dela medio,
beharrezkoa da neurriak hartzea pertsonek eta
entitateek izandako kalteak arintzeko.

Berriki, martxoan eta apirilean Nafarroako Foru
Komunitateko zenbait tokitan izandako uholdeen
ondorioz, Nafarroako Parlamentuak maiatzaren
4ko 16/2007 Foru Legea onetsi zuen, uholde hori-
etan kalteak jasan zituztenei laguntzeko neurriak
ezartzeko.

Bi kasuak nahiko antzekoak direla kontuan
harturik, izan ere kasu bietan ibaiek gainezka
egin eta hondamendia ekarri baitute, bidezkoa da
maiatzaren 4ko 16/2007 Foru Legean aurtengo
martxoan eta apirilean gertatutako uholdeetarako

ezarritako neurri berberak aplikatzea maiatzeko
uholdeei ere.

1. artikulua. Xedea.

Foru lege honen xedea da aurtengo maiatzeko
uholdeetan kalte hartutako pertsona eta entitateen
aldeko neurri batzuk ezartzea, euriteak kalteak
eragin baititu Nafarroako Foru Komunitateko herri
batzuetan. Nafarroako Gobernuak onetsiko duen
zerrendan agertuko dira pertsona eta udalerri
horiek.

2. artikulua. Aplikazio esparrua.

Aurreko artikuluan aipatutako pertsona eta
entitateei maiatzaren 4ko 16/2004 Foru Legean
ezarritako neurriak aplikatuko zaizkie. Foru lege
horren bidez, zenbait neurri hartu ziren aurtengo
martxoan eta apirilean Nafarroako Foru Komunita-
tean izandako uholdeen ondoriozko kaltetuei
laguntzeko.

3. artikulua. Kreditu berezia Toki Administra-
zioko Departamentuarentzat.

5.136.000 euroko kreditu berezia onetsi da Toki
Administrazioko Departamentuak dituen beharrei
aurre egiteko. Orobat, diru horren kontura 1. artiku-
luan aipatutako entitateei dirulaguntzak ematea
onetsi da, udalen eta kontzejuen eskumenekoak
diren zerbitzuetako azpiegituren konponketa
%100ean finantzatzeko, betiere azpiegitura horiek
2005-2008 aldirako Toki Azpiegituren Planari
buruzko urriaren 29ko 12/2004 Foru Legean
badaude.

Dirulaguntzak emateko behar den kreditu bere-
zia 2007ko gastuen aurrekontu indarduneko kon-
tusail berri bati aplikatuko zaio; hain zuzen,
“Hitzarmenak maiatzeko ohiz kanpoko uholdeek
ukitutako toki entitateekin, oinarrizko toki azpiegi-
turak konpontzeko” izeneko 211003-21300-7609-
942400 kontusailari.



4. artikulua. Kreditu osgarria Ingurumen,
Lurraldearen Antolamendu eta Etxebizitza Depar-
tamentuarentzat.

Ingurumen, Lurraldearen Antolamendu eta
Etxebizitza Departamentuari 300.000 euroko kre-
ditu osagarria eman zaio, ibaiak hobetzeko eta
obra hidraulikoak egiteko Nafarroako toki entitateei
ematen zaizkien laguntzen 2007ko deialdiko diru-
zuzkidura handitzeko. Laguntza deialdi hori Ingu-
rumen, Lurraldearen Antolamendu eta Etxebizitza
Departamentuaren martxoaren 5eko 117/2007
Foru Aginduaren bidez onetsi zen.

Kreditu osagarri hori 2007ko gastuen aurrekon-
tu indarduneko “Ibaiak hobetzea eta obra hidrauli-
koak egitea” izeneko 330001-31100-7609-452300
kontusailaren kargura ordainduko da.

5. artikulua. Kreditu osagarria Herri Lan,
Garraio eta Komunikazio Departamentuarentzat.

Herri Lan, Garraio eta Komunikazio Departa-
mentuari 2.584.000 euroko kreditu osagarria eman
zaio, uholdeen ondorioz kaltetutako bide-azpiegi-
tura publikoak konpontzeko lanak egiteko.

Kreditu osagarri hori 2007ko gastuen aurrekon-
tu indarduneko “Uholdeek kaltetutako herri laneta-
ko azpiegiturak garbitu eta berritzeko obrak" izene-
ko 621001-61210-6010-453307 kontusailaren
kargura ordainduko da.

6. artikulua. Kreditu osagarria Nekazaritza,
Abeltzaintza eta Elikadura Departamentuarentzat.

Nekazaritza, Abeltzaintza eta Elikadura Depar-
tamentuari 700.000 euroko kreditu osagarria eman

zaio, nekazaritzako azpiegituretan eragindako kal-
teei eta nekazaritzako ustiapenetan izandako
errenta galerari aurre egiteko finantza beharrei
erantzuteko.

Kreditu osagarri hori 2007ko gastuen aurrekon-
tu indarduneko kontusail hauei aplikatuko zaie:
600.000 euro “Titulartasun publikoko nekazaritza
azpiegituretan eragindako kalteak konpontzeko
laguntzak” izeneko 720001-72120-7609-414305
kontusailari eta 100.000 euro “Ohiz kanpoko uhol-
deengatik azpiegitura pribatuetan izandako kalteak
ordaindu eta errenta galera arintzeko laguntzak”
izeneko 710000-71210-4700-412107 kontusailari.

7. artikulua. Finantziazioa.

Aurreko artikuluetan adierazitako kreditu bere-
ziaren eta kreditu osagarrien finantziazioa 2007ko
aurrekontu indardunean “Aurreko ekitaldietako
soberakina aplikatzea” izena duen 112001-11410-
8700-000000 kontusailean dauden soberako diru-
sarreren kargura eginen da, guztira 8.720.000
euro.

Azken xedapenak

Lehenbizikoa. Garapenerako baimena.

Nafarroako Gobernuari baimena ematen zaio
foru lege hau garatu eta aplikatzeko behar diren
xedapen guztiak eman ditzan.

Bigarrena. Indarra hartzea.

Foru lege honek Nafarroako Aldizkari Ofiziale-
an argitaratu eta biharamunean hartuko du inda-
rra.

F saila:
GALDERAK

Galdera, jakiteko gobernuak asmoa duen N-121-A errepidea hobetzeko

lanek trafikoaren gainean izanen dituzten eraginak arintzeko alterna-

tiben plana egiteko.

FORU DIPUTAZIOAREN ERANTZUNA

Foru parlamentari Maiorga Ramirez Erro jau-
nak galdera egin du jakiteko gobernuak asmoa
duen N-121-A errepidea hobetzeko lanek trafikoa-
ren gainean izanen dituzten eraginak arintzeko
alternatiben plana egiteko.

Legebiltzarreko Erregelamenduko 112.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera 2007ko otsailaren 16ko 11. Nafarroako
Parlamentuko Aldizkari Ofizialean argitaratu zen.

Iruñean, 2007ko martxoaren 8an

Lehendakaria: Rafael Gurrea Induráin

ERANTZUNA

Eusko Alkartasuna parlamentu-taldeari atxiki-
tako foru parlamentari Maiorga Ramirez Erro jau-
nak galdera egin du NA-121-A errepidea hobetze-
ko lanek zirkulazioaren gainean izanen dituzten
eraginei buruz. Hona hemen Herri Lan, Garraio
eta Komunikazio kontseilariaren erantzuna.

Galdera:

1.- Nafarroako Gobernuak ba al du asmorik
alternatiben plan bat egiteko, N-121-A errepidea
hobetzeko lanek zirkulazioaren gainean izanen
dituzten eraginak arintzeko?

2.- Hala balitz, plan horrek bere barrenean har-
tzen du, soil-soilik, lanen eraginak arintzeko
moduko lan-planifikazio bat, ala, horretaz gain,
desbideraturiko zirkulazioa ahal den neurrian har-
tuko duten ordezko bideen multzo bat ere aurrei-
kusi da?

3.- ¿Tiene el Gobierno de Navarra intención de
realizar mejoras en las posibles vías alternativas
con el fin de aumentar la calidad de las mismas
considerando el incremento de tráfico esperado?

Erantzuna:

1) Herri Lan, Garraio eta Komunikazio Depar-
tamentuak, N-121-A errepidea hobetzeko lanen
enpresa esleipen-hartzaileekin koordinatuta, laster
hasiko diren obrak planeatuko ditu zirkulazioan
ahalik eta eragin gutxien izan dezaten. Gogoratu
behar da aurreko urteetan ardatz horren ibilbidean
garatu diren jarduketek emandako esperientzia
gure alde dugula, eta jarduketa horiek, zirkulazio-
aren gaineko eraginei dagokienez, oraingoaren
zailtasun maila bera izan dutela.

Herri Lan, Garraio eta Komunikazio Departa-
mentuak obrak planifikatu ditu zirkulazioaren gai-
nean ahalik eta eragin txikiena izan ditzaten;
horretaz gain, jarduketak Gipuzkoako Foru Aldun-
diarekin koordinatuko ditu 2004ko maiatzaren
25eko “N-121-A errepidea, Endarlatsa eta Irun
artean, hobetzeko lanen ezaugarriak eta jabetza,
erabilera eta titulartasun baldintzak ezartzeko
Nafarroako Gobernuaren eta Gipuzkoako Foru
Aldundiaren ar teko hitzarmenaren” jarraipen
batzordean; helburua da Gipuzkoan garatuko
diren obren eragina eta Nafarroako obrena batera
ez jasanaraztea.

Era berean, eskualdeko udalekin ere jarraipen
batzorde bat eratuko da; batzorde horren helburua
izanen da obrek gaur egungo errepidean duten
eraginari buruzko informazioa, une bakoitzean
eskura dagoena, trukatzea, obrek zirkulazioaren
gainean duten eragina murrizteko neurriak koordi-
natzea eta erabiltzaileei ematen zaien informazioa
modu onenean ematea.

2) Bestalde, kontrol zentrotik, obraren planifika-
zioaz gain, bideko seinale aldagarrietarako taule-
tan, Iruñetik Irunera, ohar eta gomendioen siste-
ma bat ezarr iko da; sistema horren bidez,
erabiltzaileei, suertatutako oztopoen berri emanen
zaie eta ordezko bideak gomendatuko zaizkie.

Galdera, txertoen egutegi ofizialean barizelaren aurkako txertoa sartzea

dela-eta izandako irizpide aldaketari buruzkoa.

FORU DIPUTAZIOAREN ERANTZUNA

Foru parlamentari Elena Torres Miranda andre-
ak galdera egin du txertoen egutegi ofizialean
barizelaren aurkako txertoa sartzea dela-eta izan-
dako irizpide aldaketari buruz.

Legebiltzarreko Erregelamenduko 112.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera 2007ko otsailaren 16ko 11. Nafarroako
Parlamentuko Aldizkari Ofizialean argitaratu zen.

Iruñean, 2007ko martxoaren 16an

Lehendakaria: Rafael Gurrea Induráin

ERANTZUNA

Socialistas del Parlamento de Navarra parla-
mentu-taldeko foru parlamentari Elena Torres
Miranda andreak galdera egin du txerto-egutegi
ofizialean barizelaren txertoa sartzeko erabakia
dela-eta izan den irizpide aldaketari buruz. Hona
Osasun kontseilariaren erantzuna:

Lehenik eta behin, beharrezkoa da hainbat
kontzeptu argitzea:

– Osasun publikoari buruzko eskumenak des-
zentralizatuta daude, beraz, arlo horretan eginda-
ko jarduketak autonomia erkidego bakoitzaren
erantzukizuna dira.

– Txerto-egutegiaren helburua ez da adostasu-
na lortzea, baizik eta gaixotasunari aurrea hartzea
eta osasuna babestea.

– Txerto-egutegian txerto bat sartzea edo ken-
tzea Nafarroako Gobernuko Osasun Departamen-
tuaren erantzukizuna eta erabakia da. Horretara-
ko, egoki deritzen erakundeei aholkua eskatzen
die (batzorde aholku-emaile teknikoari, bibliografi-
ari, ebidentzia zientifikoari, eta abarrei).

2005eko otsailean, barizelaren aurkako txerto
berri bat merkaturatu zen Espainian; txerto horren
fitxa teknikoak 12 hilabetetik aurrerako haur osa-
suntsuei txertoa jartzea ahalbidetzen zuen.

2005eko maiatzean, txertoei buruzko Nafarroako
batzorde aholku-emaile teknikoak, batzordeko tekni-
kariek Nafarroako haurren txerto-egutegian barizela-
ren aurkako txertoa bizitzaren bigarren urtean sar-
tzeari buruzko iritzi desberdinen inguruan
eztabaidatu ondoren, adostu zuen aipatu txertoa
Nafarroako egutegian sartuko dela Osasun Sistema
Nazionalaren Lurralde arteko Kontseiluko Osasun
Publikoaren Batzordeak hala erabakitzen duenean.

Barizelaren aurkako txertoa haur guztiei jartze-
ari buruzko ebidentzia zientifikoak ez du zalantza-
rako aukerarik uzten; horren inguruan, nabarmen-
du behar da Osasun eta Kontsumo Ministerioak
eta Organización Médica Colegial erakundeak
2006an egindako argitalpen bat. Halaber, nabar-
mendu behar da aipatu txerto hori dagoeneko sar-
turik zegoela gure txerto-egutegian, baita inguruko
herrialde gehienetan ere.

Barizelaren aurkako txertoaren salmenta datu-
ek agerian uzten dute, bai 2005ean bai 2006an,
15 hilabete betetzen zituzten haurren % 32-33ri,
gutxi gorabehera, txertoa jarri zitzaiola.

Txerto-estaldura horiek komunitateari egoera
epidemiologikorik kaltegarriena ekartzen diote;
izan ere, birus basatia gutxiago ibiltzen da jendea-
ren artean eta, horrek, infekzioa modu naturalean
kutsatzeko adina atzeratzen du; beraz, larritasuna
baldintzatzen du gaixotasunaren eragina murriztea
ia lortu gabe.

Testuinguru horretan, 2006ko urrian, txertoei
buruzko Nafarroako batzorde aholku-emaile tekni-
koak, eztabaida baten ondoren, erabaki zuen
2006ko urtarrilaren 1etik aurrera jaiotako haur
guztiei, 15 hilabete betetzean, barizelaren aurkako
txertoa jartzea.

3) N-121-A errepidearen ordezko bideetan,
ohiko mantentze-lanez gain, ez dago asmorik bes-
telako hobekuntzarik egiteko.

Hori jakinarazten dizut Nafarroako Parlamentu-
ko Erregelamenduaren 190. artikuluan xedatuta-

koa betetzeko.

Iruñean, 2007ko martxoaren 2an

Herri Lan, Garraio eta Komunikazio kontseila-
ria: Álvaro Miranda Simavilla

Dosiaren prezioa 32 eurokoa da, BEZa barne.

Txertoa erosi da Osasunbidea-Nafarroako
Osasun Zerbitzuko zuzendari kudeatzaileak
emandako 231/2007 Ebazpenaren bidez. Ebazpen
horren bidez txertoaren 14.000 dosi erosi dira,
horietatik, 12.000 dira 15 hilabetetik hiru urtera
bitarteko haur guztiei jartzeko eta beste 2.000
dosiak gaixotasuna izan ez duten 10 urteko hau-
rrei jartzeko.

Txertoaren kostua, guztira, honakoa litzateke:

12.000 dosi bider 32 euro dosi bakoitzeko ber-
din 384.000 euro.

Hori jakinarazten dizut Nafarroako Parlamentu-
ko Erregelamenduaren 184. artikuluan eta hurren-
goetan xedatutakoa betetzeko.

Iruñean, 2007ko martxoaren 9an

Osasun kontseilaria: María Kutz Peironcely

Galdera, 0 eta 3 urte arteko haurrei hezkuntza zerbitzu jarraitu eta siste-

matikoa emanen dien haur hezkuntzako lehen zikloko ikastetxe baten

ezaugarriei buruzkoa.

FORU DIPUTAZIOAREN ERANTZUNA

Foru parlamentari Maiorga Ramírez Erro jau-
nak galdera egin du 0 eta 3 urte arteko haurrei
hezkuntza zerbitzu jarraitu eta sistematikoa ema-
nen dien haur hezkuntzako lehen zikloko ikastetxe
baten ezaugarriei buruz.

Legebiltzarreko Erregelamenduko 112.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera 2007ko otsailaren 23ko 15. Nafarroako
Parlamentuko Aldizkari Ofizialean argitaratu zen.

Iruñean, 2007ko martxoaren 16an

Lehendakaria: Rafael Gurrea Induráin

ERANTZUNA

Eusko Alkartasuna parlamentu-taldeko foru
parlamentari Maiorga Ramirez Erro jaunak galde-
ra egin du jakiteko Hezkuntza Departamentuaren
ustez zer den 0 eta 3 urte arteko haurrei hezkun-
tza zerbitzu jarraitu eta sistematikoa ematen duen
haur hezkuntzako lehen zikloko zentro bat. Hona
hemen Hezkuntza kontseilariaren erantzuna:

Nafarroan haur hezkuntzako lehen zikloa arau-
tzen duen foru dekretuaren zirriborroak Hezkun-
tzari buruzko Lege Organikoa garatzen du; hain
zuzen, aipatu ziklo horri dagokion zatia.

Horrekin lotuta, Nafarroako Foru Komunitatean
haur hezkuntzako lehen zikloa arautzen duen
dekretuaren zirriborroak dio ikastetxeek, haur
hezkuntzako zentrotzat hartuak izateko eta, ondo-
rioz, baimena lortu ahal izateko, gutxienez hona-
ko baldintza hauek bete behar dituztela: dekretua-
ren eranskinean jasotako eduki kurrikularrak
garatuko dituen berariazko proposamen pedago-
gikoa izatea; eta, irakasle bakoitzeko ikasle kopu-
ruari, instalazioei eta eskola postuen kopuruari
dagokienez, zirriborroan jasotako baldintzak bete-
tzea. Halaber, zirriborroan ezarritakoaren arabe-
rako langile kualifikatuak izan beharko dituzte.

Hori jakinarazten dizut Legebiltzarreko Errege-
lamenduaren 184. artikuluan eta hurrengoetan
xedatutakoa betetzeko.

Iruñean 2007ko martxoaren 12an

Hezkuntza kontseilaria: Luis Campoy Zueco

Galdera, hezkuntza izaera ez duen laguntza zentro batek irekitzeko lizen-

tzia lortzeko moduari buruzkoa.

FORU DIPUTAZIOAREN ERANTZUNA

Foru parlamentari Maiorga Ramírez Erro jau-
nak galdera egin du hezkuntza izaera ez duen
laguntza zentro batek irekitzeko lizentzia lortzeko
moduari buruz.

Legebiltzarreko Erregelamenduko 112.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera 2007ko otsailaren 23ko 15. Nafarroako
Parlamentuko Aldizkari Ofizialean argitaratu zen.

Iruñean, 2007ko martxoaren 16an

Lehendakaria: Rafael Gurrea Induráin

ERANTZUNA

Eusko Alkartasuna parlamentu-taldeko foru
parlamentari Maiorga Ramirez Erro jaunak galde-
ra egin du 0 eta 3 urte bitarteko haurrentzako
laguntza-zentroak irekitzeko lizentziari buruz.
Hona hemen Hezkuntza kontseilariaren erantzu-
na:

Nafarroako Gobernuko Hezkuntza Departa-
mentuak legez ez du eskumenik 0 eta 3 urte bitar-
teko haurrentzako laguntza-zentroak irekitzeko
lizentziak emateko.

Galdera, 0 eta 3 urte arteko haurrei zerbitzu jarraitu eta sistematikoa

emanen dieten aisialdiko eta zainketako establezimenduak egotearen

legezkotasunari buruzkoa.

FORU DIPUTAZIOAREN ERANTZUNA

Foru parlamentari Maiorga Ramírez Erro jau-
nak galdera egin du 0 eta 3 urte arteko haurrei
zerbitzu jarraitu eta sistematikoa emanen dieten
aisialdiko eta zainketako establezimenduak egote-
aren legezkotasunari buruz.

Legebiltzarreko Erregelamenduko 112.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera 2007ko otsailaren 23ko 15. Nafarroako
Parlamentuko Aldizkari Ofizialean argitaratu zen.

Iruñean, 2007ko martxoaren 16an

Lehendakaria: Rafael Gurrea Induráin

ERANTZUNA

Eusko Alkartasuna parlamentu-taldeko foru
parlamentari Maiorga Ramirez Erro jaunak galde-
ra egin du 0 eta 3 urte arteko haurrentzako aisial-
diko eta zainketako establezimenduak egotearen
legezko aukerari buruz. Hona hemen Hezkuntza
kontseilariaren erantzuna:

Hezkuntzari buruzko Lege Organikoko 14.7.
artikuluaren arabera, hezkuntza administrazioak
eskumena du haur hezkuntzako lehen zikloaren
hezkuntza edukiak zehazteko, aipatutako legearen
I. tituluko I. kapituluan ezarritakoari jarraikiz. Hala-
ber, eskumena du aipatu zikloa ematen duten
ikastetxeen bete beharrak arautzeko.

Ez Hezkuntzari buruzko Lege Organikoak ez
hezkuntza arloko beste edozein arauk ez dizkie
hezkuntza administrazioei eskumenak ematen 0
eta 3 urte arteko haurrentzako aisialdiko, arretako
edo zainketako establezimenduak eta zerbitzuak
legez arautzeko. Beraz, hezkuntza arloko araudiak
ez badizkie hezkuntza administrazioei eskumena
horiek ematen, beste administrazio batzuk ardura-
tuko dira aipatutako establezimendu eta zerbitzu-
ak arautzeaz, kontrolatzeaz eta ikuskatzeaz.

Hori jakinarazten dizut Legebiltzarreko Errege-
lamenduaren 184. artikuluan eta hurrengoetan
xedatutakoa betetzeko.

Iruñean, 2007ko martxoaren 12an

Hezkuntza kontseilaria: Luis Campoy Zueco

Hori jakinarazten dizut Legebiltzarreko Errege-
lamenduaren 184. artikuluan eta hurrengoetan
xedatutakoa betetzeko.

Iruñean, 2007ko martxoaren 12an

Hezkuntza kontseilaria: Luis Campoy Zueco

Galdera, Nafarroako haur hezkuntzako lehen zikloa arautzen duen foru

dekretuko zirriborroko 13.2 artikulua eta LOEko bederatzigarren

xedapen iragankorra bateragarriak izateari buruzkoa.

FORU DIPUTAZIOAREN ERANTZUNA

Foru parlamentari Maiorga Ramírez Erro jau-
nak galdera egin du Nafarroako haur hezkuntza-
ko lehen zikloa arautzen duen foru dekretuko
zirriborroko 13.2 artikulua eta LOEko bederatzi-
garren xedapen iragankorra bateragarriak izatea-
ri buruz.

Legebiltzarreko Erregelamenduko 112.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera 2007ko otsailaren 23ko 15. Nafarroako
Parlamentuko Aldizkari Ofizialean argitaratu zen.

Iruñean, 2007ko martxoaren 16an

Lehendakaria: Rafael Gurrea Induráin

ERANTZUNA

Eusko Alkartasuna parlamentu-taldeko foru
parlamentari Maiorga Ramirez Erro jaunak galde-
ra egin du Nafarroako haur hezkuntzako lehen
zikloa arautzen duen foru dekretuaren zirriborroko
13.2. artikulua eta Hezkuntzari buruzko Lege
Organikoaren bederatzigarren xedapen iraganko-
rrak bateragarriak izateari buruz. Hona hemen
Hezkuntza kontseilariaren erantzuna:

Hezkuntzari buruzko 1970eko Lege Orokorra-
ren babesean sortutako eskolaurreko hezkuntzako
ikastetxe batzuek baimena lortu zuten bere garai-
an. Hezkuntza Sistemaren Antolamendu Orokorre-
ko Legea indarrean sartu zenetik aurrera sortuta-
ko haur hezkuntzako ikastetxeek ez zuten
baimenik lortu arlo horretan araudirik ez egotea-
gatik. Hezkuntzari buruzko Lege Organikoko bede-
ratzigarren xedapen iragankorraren arabera, bi
ikastetxe motek epe bat dute haur hezkuntzako
ikastetxe berrien gutxieneko betebeharretara ego-
kitzeko. Nafarroaren kasuan, epe hori zikloa arau-
tzen duen foru dekretuko bigarren eta hirugarren
xedapen iragankorretan ezarrita dago.

Bestalde, foru dekretuko 13.2. artikuluan aipa-
tzen diren zerbitzuak eta establezimenduak hez-
kuntza arloko araudiaren babesean egin daiteke-
en edozein arautzetik kanpo gelditzen dira.

Hori jakinarazten dizut Legebiltzarreko Errege-
lamenduaren 184. artikuluan eta hurrengoetan
xedatutakoa betetzeko.

Iruñean,2007ko martxoaren 12an

Hezkuntza kontseilaria: Luis Campoy Zueco

Galdera, haur hezkuntzako lehen zikloko ikastetxeetako hezitzaileei

modulu ekonomiko bat ordaintzeari buruzkoa, haien soldata adminis-

trazio publikoko langileen dagokien mailarekin parekatzeko.

FORU DIPUTAZIOAREN ERANTZUNA

Foru parlamentari Maiorga Ramírez Erro jaunak
galdera egin du haur hezkuntzako lehen zikloko ikas-
tetxeetako hezitzaileei modulu ekonomiko bat ordain-
tzeari buruzkoa, haien soldata administrazio publiko-
ko langileen dagokien mailarekin parekatzeko.

Legebiltzarreko Erregelamenduko 112.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera 2007ko otsailaren 23ko 15. Nafarroako
Parlamentuko Aldizkari Ofizialean argitaratu zen.

Iruñean, 2007ko martxoaren 16an

Lehendakaria: Rafael Gurrea Induráin

ERANTZUNA

Eusko Alkartasuna parlamentu-taldeko foru
parlamentari Maiorga Ramírez Erro jaunak galde-

ra egin du Nafarroako Foru Komunitateko haur
hezkuntzako lehen zikloko ikastetxeen modulu
ekonomikoari buruz. Hona hemen Hezkuntza kon-
tseilariaren erantzuna:

Hezkuntza Departamentuak ez ditu 0-3 urte
bitarteko udal ikastetxeetako langileen soldatak
ezartzen, udalei moduluaren kudeaketari eta
banaketari buruz aholkatzen badie ere.

41/2005 Foru Aginduak ikastetxeak finantza-
tzeko oinarria diren moduluak ezartzen ditu.

Haur hezkuntzako udal ikastetxeetan kontrata-
tutako langileen soldatei buruzko proposamena
egiteko, Hezkuntza Departamentuak haurrentzako
laguntza zentro eta ikastetxeetako estatuko lan
hitzarmena hartzen du erreferentziatzat.

Hona hemen 2007rako proposatutako solda-
tak:

Galdera, Nafarroako haur hezkuntzako lehen zikloa arautzen duen foru

dekretuko zirriborroko 13 artikuluko testuari buruzkoa.

FORU DIPUTAZIOAREN ERANTZUNA

Foru parlamentari Maiorga Ramírez Erro jau-
nak galdera egin du Nafarroako haur hezkuntzako
lehen zikloa arautzen duen foru dekretuko zirribo-
rroko 13 artikuluko testuari buruz.

Legebiltzarreko Erregelamenduko 112.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera 2007ko otsailaren 23ko 15. Nafarroako
Parlamentuko Aldizkari Ofizialean argitaratu zen.

Iruñean, 2007ko martxoaren 16an

Lehendakaria: Rafael Gurrea Induráin

ERANTZUNA

Eusko Alkartasuna parlamentu-taldeko foru
parlamentari Maiorga Ramirez Erro jaunak galde-
ra egin du Nafarroako Foru Komunitatean haur
hezkuntzako lehen zikloa arautzen duen foru

dekretuaren zirriborroko 13. artikuluaren erredak-
zioari eta haren anbiguotasunari buruz. Hona
hemen Hezkuntza kontseilariaren erantzuna:

Hiru urte baino gutxiagoko haurrei hezkuntza
ez diren bestelako zerbitzu mota batzuk ematen
dizkieten zentroak badaudelako edo egon daitez-
keelako: esate baterako, ludoteka pribatuak edo
udalenak, merkataritza guneetako haurtzaindegi
zerbitzuak, aisialdirako guneak eta haurrentzako
jolas-lekuak (txiki park, eta abar).

Hori jakinarazten dizut Legebiltzarreko Errege-
lamenduaren 184. artikuluan eta hurrengoetan
xedatutakoa betetzeko.

Iruñean, 2007ko martxoaren 12an

Hezkuntza kontseilaria: Luis Campoy Zueco

Hori jakinarazten dizut Legebiltzarreko Errege-
lamenduaren 184. artikuluan eta hurrengoetan
xedatutakoa betetzeko.

Iruñean, 2007ko martxoaren 12an

Hezkuntza kontseilaria: Luis Campoy Zueco

 Estatuko VI. 
hitzarmena 

Hezkuntza Departamentuaren 
proposamena 

Gehikuntza 

Zuzendaria 17.365,88 20.732,64 %19,4 
Hezitzailea 10.245,20 15.328,40 %49,6 
Garbitzailea 8.774,78 11.042,16 %25,8 

Galdera, Burlatako Ezkabazabal plazako 12. eta 13. zenbakietako alokai-

ru araubideko etxebizitzetako maizterrak etxebizitza horiek erosteko

aukeraz baliatu ahal izan daitezen dauden aukerei buruzkoa.

FORU DIPUTAZIOAREN ERANTZUNA

Foru parlamentari José Miguel Nuin Moreno
jaunak galdera egin du Burlatako Ezkabazabal
plazako 12. eta 13. zenbakietako alokairu araubi-
deko etxebizitzetako maizterrak etxebizitza horiek
erosteko aukeraz baliatu ahal izan daitezen dau-
den aukerei buruz.

Legebiltzarreko Erregelamenduko 112.1 artiku-
luan ezarritakoa betez, galdera horren erantzuna,
Foru Diputazioak emana, Nafarroako Parlamentu-
ko Aldizkari Ofizialean argitara dadin agindu dut.
Galdera 2007ko martxoaren 2ko 19. Nafarroako
Parlamentuko Aldizkari Ofizialean argitaratu zen.

Iruñean, 2007ko martxoaren 27an

Lehendakaria: Rafael Gurrea Induráin

ERANTZUNA

Izquierda Unida de Navarra-Nafarroako Ezker
Batua parlamentu-taldeari atxikitako foru parla-
mentari José Miguel Nuin Moreno jaunak galdera
egin du Burlatan alokairu-araubide bereziko babes
ofizialeko etxebizitzak sustatzeari buruz. Hona
hemen Ingurumen, Lurraldearen Antolamendu eta
Etxebizitza kontseilariaren erantzuna.

Aldez aurretik, adierazi behar da Nafarroako
Gobernuak ez zuela sustatu Burlatako Ezkabaza-
bal plazako 12 eta 13 zenbakietako alokairu-arau-
bide bereziko babes ofizialeko 38 etxebizitzen
eraikina, VINSAk baizik, 31/-0136/88 espedientea-
ren babesean; espedienteak 1990eko abenduaren

12an lortu zuen behin betiko kalifikazioa eta, 30
urtez, urriaren 31ko 31/78 Errege Lege Dekretuan
ezarritako erabilera-araubidearen eta abarren
menpe gelditu zen.

Galderei dagokienez:

1.- Nafarroako Gobernuak aurreikusten al du
Burlatako Ezkabazabal plazako 12. eta 13. zenba-
kietako alokairuko etxebizitzak hartu zituzten
maizterrek erosketarako aukera baliatu ahal iza-
tea?

Errentamendu-kontratuetan ez da aukera hori
aurreikusten.

2.- Ba al dago hori galarazten duen legerik?
Hala bada, zer urrats egiteko asmoa du Nafarroa-
ko Gobernuak etxebizitza horiek erosteko aukera
ahalbidetze aldera?

Etxebizitzak 30 urtetarako alokairurako kalifika-
tu ziren, behin betiko, 31/78 Errege Lege Dekretu-
aren babesean, haren 1. artikuluari jarraikiz; arti-
kulu horrek honela dio: “kalifikatzen denetik,
etxebizitza horien erabilera, zainketa eta aprobe-
txamenduari buruzko legezko araubideak 30 urte
iraunen du”. Uztailaren 24ko 2114/68 Dekretuaren
bidez onetsitako babes ofizialeko etxebizitzei
buruzko Erregelamenduaren 102 artikuluak hone-
la dio: “babes ofizialeko etxebizitzen erabilera ...
behin betiko kalifikazio-zedulan aipatutako araubi-
dera egokitu beharko da”; arau honen salbuespe-
netan ez dago ezarrita behin betiko alokairurako



Nafarroako Parlamentuko A.O. / VI. legegintzaldia 45. zk. / 2007ko maiatzaren 18a

12

kalifikatutako etxebizitzak salerostea. Xedapen
horiek, nahiko zaharkituta badaude ere, ez dira
indargabetu, eta, ondorioz, txosten honen xedea
diren etxebizitzei aplikatzen zaizkie, Nafarroan
etxebizitzari babes publikoa emateari buruzko
ekainaren 24ko 8/2004 Foru Legeko bigarren
xedapen iragankorrari jarraikiz.

Erosteko aukera ahalbidetze aldera urrats egi-
teari dagokionez honakoa adierazi behar dugu:

– Urrats horiek egin behar dira horrelako neu-
rriek babestutako etxebizitzak alokatzeko politika-
ren sustapenean izan ditzaketen ondorioak haus-
nartu eta gero; izan ere, arrazoibide berarekin,
alokairuko etxebizitzen eraikin publikoen parkea
mantendu edo deuseztu daiteke.

– Kontuan izan behar da estatuak VINSAri
dirulaguntza eman ziola estatuko araudiak ezarri-
tako baldintzen araberako etxebizitza babestuak
sustatzeagatik. Alde bakarretik baldintzak aldatzea
arazoak dakartza.

– Oraingo Nafarroako Gobernuak, geratzen
zaion denboran, ez du epe nahikorik legezko edo
erregelamenduzko urratsik egiteko eta garatzeko.

Hori jakinarazten dizut Nafarroako Parlamentu-
ko Erregelamenduaren 184. artikuluan eta hurren-
goetan xedatutakoa betetzeko.

Iruñean, 2007ko martxoaren 14an

Ingurumen, Lurraldearen Antolamendu eta
Etxebizitza kontseilaria: José Andrés Burguete
Torres

G saila:
TXOSTENAK, DEIALDIAK ETA PARLAMENTUKO INFORMAZIOA

Deialdia, Nafarroako Parlamentuaren zerbitzuko administrazio-kudeake-

tako teknikaria izateko lanpostu huts bat oposizio bidez betetzekoa.

Nafarroako Parlamentuko Mahaiak, 2007ko
maiatzaren 15ean egindako bilkuran, Erabaki hau
hartu zuen, besteak beste:

Zerbitzu Orokorretako buruak eta Zerbitzu Juri-
dikoek txostena eman dute Zerbitzu Orokorretako
administrazio-kudeaketako teknikari baten lanpos-
tu hutsa, teknikarien kidegokoa (teknikari diploma-
dunen eskala), oposizio bidez betetzeari buruz.
Txostena ikusirik eta Nafarroako Parlamentuko
Langileen Estatutuko 9. artikuluan ezarritakoari
jarraikiz, honako hau ERABAKI DA:

1. Administrazio-kudeaketako teknikari baten
lanpostua, oposizio bidez eta txanda librean bete-
tzeko deialdia onestea.

2. Deialdi horren ondorioz sortzen diren gastu-
ak baimentzea, 2007. urterako Legebiltzarreko
aurrekontuko “24020 –Lanpostuak betetzeari
dagozkion dietak eta gastuak” kontusailaren kar-
gura.

3. Nafarroako Parlamentuko Aldizkari Ofiziale-
an eta Nafarroako Aldizkari Ofizialean argitara
dadin agintzea.

Iruñean, 2006ko azaroaren 13an

Lehendakaria, Rafael Gurrea Induráin

Deialdia, Nafarroako Parlamentua-

ren zerbitzuko administrazio-kudea-

ketako teknikaria izateko lanpostu

huts bat oposizio bidez betetzekoa

1. oinarria. Arau orokorrak.

1.1. Deialdi honen xedea da Nafarroako Parla-
mentuaren zerbitzuko administrazio-kudeaketako
teknikaria izateko lanpostu huts bat oposizio bidez
betetzea.

1.2. Izendapenak teknikarien kidegoari (tekni-
kari diplomadunen eskala) dagozkion eskubide
eta betebehar guztiak emanen dizkio izendatuari,

eta atxikita dagoen zerbitzuak ezarrita dituen
berariazko eginkizunak izanen ditu, administrazio-
kudeaketa eta kudeaketa ekonomikoaren arloan.

Hauek dira, besteak beste, lanpostu horrek
ezarrita dituen eginkizunak:

a) Kudeaketa eta laguntza teknikoa, adminis-
trazio espedienteak garatzen eta haien jarraipena
egiten (langileak, kontratazioak, ondarea eta
abar).

b) Kudeaketa eta laguntza teknikoa, parlamen-
tuko izapideen eta kudeaketaren jarraipena egi-
ten.

c) Deskribaturiko eginkizunetarako teknologien
erabilpena eta kudeaketa.

d) Arestian aipaturiko eginkizunek eragindako
txostenak eta proposamenak egitea.

e) Bere maila eta kategoriak berezkoa duen
eta eskatzen zaion beste edozein eginkizun.

1.3. Lanpostuak egungo lanpostuen sailkape-
neko B mailari dagozkion lansariak izanen ditu,
eta horri Nafarroako Parlamentuaren plantilla
organiko indardunean atxikiak dituen osagarriak
gehituko zaizkio.

1.4. Hautapen probak gainditu eta deialdi
honen xede den lanposturako izendatua izan
ondoren, Nafarroako Parlamentuan sartu eta fun-
tzionario izaera hartzen duen izangaia Gizarte
Segurantzaren araubide orokorrean afiliatuko da
eta alta emanen zaio bertan, araubide horretan
aurreikusiriko babespean.

Baldin eta deialdi honen xede den lanpostura-
ko izendatua den funtzionarioa eskubide pasiboen
eta osasun eta gizarte laguntzaren araubidean afi-
liaturik badago, Nafarroako administrazio publiko-
en zerbitzuko langileen Estatutuan eta gainerako
xedapen osagarrietan aipatzen den horretan,
aukeran izanen du bertan segitu edo Gizarte
Segurantzan afiliatzea.



1.5. Lanaldia legebiltzarreko organo eskudunek
ezarritakoa izanen da, eta beharrezkoa denean
aldatu ahalko da zerbitzua dela eta.

2. oinarria. Izangaiek bete beharreko baldin-
tzak.

2.1. Oposizio honetan onartuak izateko, izan-
gaiek honako baldintza hauek bete beharko dituz-
te eskabideak aurkezteko epea amaitzen den egu-
nean:

a) Nazionalitatez espainiarra izatea.

b) Adinez nagusia izatea.

c) Unibertsitateko diplomadunaren, arkitekto
edo ingeniari teknikoaren edo hirugarren graduko
lanbide heziketako tituluaren, edo ofizialki horien
baliokidetzat edo gainekotzat jotzen diren tituluen
jabe izatea, edo eskabideak aurkezteko epea
amaitzen den egunean eskuratzeko moduan ego-
tea.

d) Kasuan kasuko eginkizunetan aritzeko
behar den gaitasun fisiko eta psikikoa izatea.

e) Eginkizun publikoak betetzeko desgaiturik
edo bazterturik ez egotea eta administrazio publi-
koren bateko zerbitzutik bereizia ez izatea.

2.2. Aurreko baldintzak deialdi honen zazpiga-
rren oinarrian aurreikusitako epean eta eran egiaz-
tatu beharko ditu probak gainditu eta lanpostua
eskuratzen duen izangaiak, eta eskabideak aur-
kezteko epea amaitzen den egunean bete behar
direla ulertuko da. Halaber, izangaiek hautapen
prozedura osoan zehar –alegia, izendapenera
arte– bete beharko dituzte 2. oinarri honek aipa-
tzen dituen baldintzak.

3. oinarria. Eskaerak.

3.1. Deialdian parte hartzeko eskaerak Nafarro-
ako Parlamentuko Erregistro Orokorrean aurkeztu-
ko dira (Navas de Tolosa kalea, 1, 31002 Iruña)
deialdi hau Nafarroako Aldizkari Ofizialean argita-
ratu eta biharamunetik hasita hogeita hamar egun
naturaleko epean. Eskabideak deialdi honetako I.
eranskinean argitaratutako ereduaren araberakoak
izanen dira eta Nafarroako Parlamentuaren Erre-
gistro Orokorrean, Navas de Tolosa kalea, 1, Iruña,
eskuratu ahal izanen dira; bertan, izangaiek adie-
razi beharko dute ezarritako baldintza guztiak
betetzen dituztela, betiere eskabideak aurkezteko
epea amaitzen den eguna kontuan harturik.

3.2. Minusbaliatuek ariketak egiteko denbora
eta baliabide aldetik behar ditzaketen egokitzape-
nak eskatu ahalko dituzte, horren beharrik izanez
gero. Kasu horretan, eskabidean adierazi beharko

dute zein ezintasun duten eta zein egokitzapen
eskatzen duten.

3.3. Eskabideak aurkezteko epea luzaezina
izanen da.

4. oinarria. Izangaien onarpena eta erreklama-
zioak.

4.1. Eskabideak aurkezteko epea amaiturik,
Parlamentuko lehendakariak izangai onartuen eta
baztertuen behin-behineko zerrenda onesten duen
ebazpena emanen du, eta Nafarroako Parlamen-
tuko Aldizkari Ofizialean argitara dadin aginduko
du.

4.2. Nafarroako Parlamentuko Aldizkari Ofizia-
lean behin-behineko zerrenda argitaratu eta ondo-
ko hamar egun baliodunetan bazterturiko izangai-
ek erreklamazioak aurkeztu eta egindako akatsak
zuzendu ahalko dituzte.

4.3. Ezarritako epean eskabiderik aurkeztu
ezean, Nafarroako Parlamentuko Mahaiak lehiake-
ta hutsik gelditu dela adierazten duen ebazpena
emanen du. Ebazpen hori Nafarroako Parlamentu-
ko Aldizkari Ofizialean argitaratuko da.

4.4. Erreklamazioak egiteko epea iraganik eta
horiek ebatzita, Nafarroako Parlamentuko lehen-
dakariak onartuen eta baztertuen behin betiko
zerrenda onesten duen ebazpena emanen du, eta
Parlamentuko Aldizkari Ofizialean argitara dadin
aginduko.

4.5. Izangai bazterturik ez badago, zuzenean
onetsiko da behin betiko zerrenda.

5. oinarria. Epaimahai kalifikatzailearen kide-
ak, eraketa eta jarduna.

5.1. Hauexek izanen dira epaimahai kalifikatzai-
leko kideak:

– Lehendakaria: Nafarroako Parlamentuko
Mahaiak izendatu behar du.

– Ordezko lehendakaria: Nafarroako Parlamen-
tuko Mahaiak izendatu behar du.

– Epaimahaiko kidea: Francisco del Cerro Paúl
jauna, Nafarroako Parlamentuko Zerbitzu Oroko-
rretako burua.

– Ordezkoa: Mª Victoria Larrañeta Lizarraga
andrea, Nafarroako Parlamentuko teknikari diplo-
matua.

– Epaimahaiko kidea: Fernando Zulet Recalde
jauna, Kontu-hartzailetza eta Gai Ekonomikoetara-
ko Zerbitzuko burua.

– Ordezkoa: Laura Vidán Astiz andrea, Nafarro-
ako Parlamentuko administrazio-kudeaketako tek-
nikaria.

– Epaimahaiko kidea: Ander Irizar Apaolaza
jauna, Nafarroako Parlamentuko funtzionarioa,
Nafarroako Parlamentuko Langileen Batzordeak
izendatua.

– Ordezkoa: Eduardo Aranaz Jiménez jauna,
Nafarroako Parlamentuko funtzionarioa, Nafarroa-
ko Parlamentuko Langileen Batzordeak izendatua.

– Epaimahaiko idazkaria, hitzarekin eta botoa-
rekin: Adolfo Morales Gordo jauna, Nafarroako
Parlamentuko legelaria.

– Ordezko idazkaria, hitzarekin eta botoarekin:
Miguel Esparza Oroz jauna, Nafarroako Parlamen-
tuko legelari nagusiaren ondokoa.

Epaimahaia hautapen probak hasi aurretik
eratu beharko da.

5.2. Epaimahaiko kideek ezin izanen dute parte
hartu, eta halaxe jakinaraziko diote Mahaiari, Herri
administrazioen araubide juridikoaren eta adminis-
trazio prozedura erkidearen Legearen 28. artikulu-
an ezarritako egoeraren batean gertatzen direne-
an.

5.3. Epaimahaia ezin izanen da eratu, ezta jar-
dun ere, kideen gehiengo osoa bildu gabe. Kide
anitzeko organo horren eraketa baliozkoa izateko,
epaimahaiko burua eta idazkaria edo horien
ordezkoak bertan egon beharko dira.

5.4. Epaimahaiak gehiengoz ebatziko ditu dei-
aldiaren oinarriak ulertu eta aplikatzeko moduaz
sor daitezkeen arazo guztiak.

5.5. Epaimahaiak aholkulari adituen laguntza
eska dezake, proba batzuetan nahiz guztietan
laguntzeko. Aholkulari horiek dagozkien espeziali-
tate teknikoetan aritzera mugatuko dira, eta epai-
mahaiari horietan baizik ez diote lagunduko.

5.6. Ariketen balorazioan, aho bateko adosta-
sunik ez badago, epaimahaiak izangai bakoitzaren
kalifikazio partzialen batuketa eginen du. Emanda-
ko puntuazioen artean ehuneko berrogeiko aldea
edo handiagoa dagoenean, epaimahaiko kide
bakoitzak eman dezakeen altuenetik gora kalkula-
turik, besterik gabe baztertuko dira altuena eta
baxuena, eta gainerako kalifikazioen batez beste-
ko puntuazioa lortuko da.

5.7. Epaimahaiak gehiengoz ebatziko ditu deial-
diaren oinarriak ulertu eta aplikatzeko moduaz sor
daitezkeen arazo guztiak.

6. oinarria. Oposizioaldia.

6.1. Oposizioa 2007ko azaroan hasiko da. Izan-
gai onartu eta baztertuen behin betiko zerrenda
onesten duen ebazpenean bertan zehaztuko dira
probak hasiko diren tokia, data eta ordua. Gero,
epaimahaiak garaiz jakinaraziko ditu gainerako
probak egiteko iragarkiak, arauzko moduan.

6.2. Oposizioaldiak ariketa hauek izanen ditu:

– Lehen ariketa:

Ariketa hau gehienez ere 5 ordutan egin behar-
ko da, eta bertan 3 gai azaldu beharko dira idatziz.
Gaiak deialdiko II. eranskinetik zozketa bidez ate-
rako dira, hiru zatietatik bana.

Izangaiek ariketa irakurri beharko dute epaima-
haiaren aurrean, ekitaldi irekian.

– Bigarren ariketa:

Bi zati izanen ditu.

Lehen ariketa.- Deialdi honetako II. eranskine-
an argitaraturiko gaitegiaren bigarren zatiari buruz
epaimahaiaren galdera eta kasu praktikoak eran-
tzun beharko dira. Ariketa honek gehienez ere hiru
ordu eta erdiko iraupena izanen du.

Bigarren ariketa.- Deialdi honetako II. eranski-
nean argitaraturiko gaitegiaren hirugarren zatiari
buruz epaimahaiaren galdera eta kasu praktikoak
erantzun beharko dira. Ariketa honek bi orduko
iraupena izanen du.

Ariketa hauek egiteko, izangaiek soilik erabili
ahalko dituzte epaimahaiak emandako lege testu-
ak edo kontsulta liburuak.

6.3. Ariketak plika itxien bidez zuzenduko dira.
Plikak ekitaldi irekian irekiko dira, eta ekitaldi hori
gutxienez hogeita lau ordu lehenago iragarriko da
Nafarroako Parlamentuko iragarki oholean.

6.4. Oposizioaldiko ariketetan gehienez ere 150
puntu lortu ahalko dira, honela banatuta:

– Lehen ariketa:

Gehienez ere 60 puntu lortu ahalko dira, eta
bazterturik geratuko da gutxienez 30 puntu lortzen
ez dituen izangaia. Era berean, bazterturik geratu-
ko da ariketaren hiru gaietakoren batean 0 puntu
lortzen dituen izangaia.

– Bigarren ariketa:

Lehen zatia: Gehienez ere 60 puntu lortu ahal-
ko dira, eta bazterturik geratuko da gutxienez 30
puntu lortzen ez dituen izangaia.

Bigarren zatia: Gehienez ere 30 puntu lortu
ahalko dira, eta bazterturik geratuko da gutxienez
15 puntu lortzen ez dituen izangaia.

6.5. Epaimahaiak 5.6 oinarrian aurreikusitakoa-
ren arabera eginen du ariketen kalifikazioa.

6.6. Ariketa bakoitza amaiturik, epaimahaiak
gainditu duten izangaien zerrenda paratuko du
ikusgai Nafarroako Parlamentuko iragarki oholean,
lortutako kalifikazioekin batera; halaber, oposizioa-
ren hurrengo ariketa zein tokitan, egunetan eta
ordutan eginen den adieraziko da, gutxienez 48
ordu lehenagotik.

6.7. Ariketa bakoitzerako deialdi bakarra eginen
da. Izangaiek Nortasun Agiri Nazionala edo epai-
mahaiak nahiko kontsideratzen duen beste identifi-
kazio agiri bat aldean dutela agertu beharko dute,
eta agertzen ez diren izangaiak oposiziotik bazter-
tuta geratuko dira.

6.8. Hautapen probak egiteko, denbora eta
baliabide egokitzapenak jarriko dira hala eskatzen
duten minusbaliatuentzat, eskabidean azaldutako-
aren arabera.

7. oinarria. Probak gainditu dutenen zerrenda
eta agirien aurkezpena.

7.1. Azken ariketaren kalifikazioa amaiturik,
epaimahaiak oposizioaldia gainditu dutenen
zerrenda paratuko du ikusgai Nafarroako Parla-
mentuko iragarki oholean. Izangai bakoitzak oposi-
zioaldiko ariketetan lortu dituen kalifikazioak batuta
ateratako puntuazioaren arabera paratuko da aipa-
tu zerrenda. Halaber, Parlamentuko Mahaiari igo-
rriko zaio puntuaziorik altuena lortu duen izangaia-
ren aldeko izendapen proposamena.

7.2. Izendapen proposamena Nafarroako Parla-
mentuko Aldizkari Ofizialean argitaratu ondoko 30
egun naturalen barrenean, proposatutako izangai-
ak ondoko dokumentuak aurkeztu beharko ditu
Legebiltzarreko Erregistro Orokorrean:

a) Nortasun Agiri Nazionalaren fotokopia kon-
pultsatua edo izangaiaren nazionalitatea eta norta-
suna erakusten dituen agiri baliokidea.

b) Deialdiaren bigarren oinarrian eskatutako
tituluaren fotokopia konpultsatua, edo hura eskura-
tzeko eskubideak ordaindu izanaren gordekinare-
na.

c) Nafarroako Lan Osasunaren Institutuak luza-
tutako txostena, karguari dagozkion eginkizunak
betetzea galarazten duen eritasun edo akats fisiko
nahiz psikikorik ez duela egiaztatzen duena.

Minusbaliotasunen bat alegatu duten izangai-
ek, gainera, hura deialdiaren xedeko lanpostuare-

kin bateragarria dela dioen frogagiria aurkeztu
beharko dute, balorazio eta orientazio talde esku-
dunek luzatua.

d) Zinpeko aitorpena, izangaia eginkizun publi-
koetan aritzeko ezgaitua edo baztertua ez dagoe-
la, eta inongo administrazio publikoren zerbitzutik
ez dela bereizia izan dioena.

e) Nafarroako foru araubidea errespetatu,
Konstituzioa eta legeak onartu eta karguari dagoz-
kion eginbeharrak zintzoki beteko dituela agindu
edo zin egitea.

7.3. Aipatu epearen barrenean, eta behar beza-
la arrazoitutako ezinbesteko kasuak salbu, agiri
horiek aurkezten ez dituztenak ezin izanen dira
izendatu, eta haien jarduketa guztiak deuseztaturik
geratuko dira, eskabidearen faltsukeriagatik izan
dezaketen erantzukizuna galarazi gabe.

7.4. Aurreko idatz-zatian aurreikusitakoa gerta-
tuz gero, Nafarroako Parlamentuko Mahaiak
hutsune hori betetzeko, probak gainditu dituztenen
zerrendan –7.1 idatz-zatian aipatutakoan, hain
zuzen ere– hurrengoa den izangaia hartuko du,
eta azken horrekin ere aurreko idatz-zatietan adie-
razitako moduan jokatuko du.

8. oinarria. Izendapena eta jabetza hartzea.

8.1. Nafarroako Parlamentuko Mahaiak, ebaz-
penaren bitartez, aurreko oinarrietan ezarritakoa
betetzen duen izangaia izendatuko du Nafarroako
Parlamentuko funtzionario, administrazio-kudeake-
tako teknikari lanpostua betetzeko.

8.2. Izendapena Nafarroako Parlamentuko
Aldizkari Ofizialean eta Nafarroako Aldizkari Ofizia-
lean argitaratuko da.

8.3. Izendapena jakinarazi eta ondoko hilabete-
an hartu beharko du lanpostuaren jabetza izenda-
tutako izangaiak. Aipatu epean jabetza hartzen ez
badu, deialdiaren xede den lanpostua betetzeko
eskubide guztiak galduko ditu, aski justifikaturiko
ezinbesteko kasuetan salbu. Kasu horretan 7.4
idatz-zatian ezarritakoa hartuko da kontuan.

9. oinarria. Errekurtsoak.

Deialdi honen, deialdi honetako oinarrien, izen-
datzeko erabakiaren eta Parlamentuko Mahaiak
deialdi hau dela-eta hartzen dituen gainerako era-
bakien aurka ondoko errekurtsoetako bat aurkez
daiteke:

a) Aukerako berraztertze-errekurtsoa, Legebil-
tzarreko Mahaiari zuzendua, egintza edo erabakia
jakinarazi edo argitara eman eta biharamunetik
kontatzen hasita hilabeteko epean.

b) Administrazioarekiko auzi-errekurtsoa, Nafa-
rroako Auzitegi Nagusiko Administrazioarekiko
Auzien Salari zuzendua, erabakia jakinarazi edo
argitara ematen denetik kontatzen hasita bi hilabe-
teko epean.

Parlamentuko lehendakariak edo epaimahai
kalifikatzaileak deialdi hau aplikatzeko gauzatzen
dituzten gainerako egintzen aurka, gora jotzeko
errekurtsoa jarri ahalko da, Nafarroako Parlamen-
tuko Mahaiari zuzendua, egintza edo erabakia
argitara eman edo jakinarazi eta, biharamunetik
kontatzen hasita, hilabeteko epean.

I. ERANSKINA
Eskabide eredua

Izen-deiturak: ....................................................
NAN zenbakia: ......... 19..(e)ko ............aren ..(e)an
(adinez nagusia), .....................n jaioa, helbidea
(kalea, zenbakia, solairua eta posta
kodea):...................................................................,
telefonoa.................

Zure aurrean azaldu eta honakoa adierazten
du:

– Nafarroako Parlamentuaren zerbitzuko admi-
nistrazio kudeaketako teknikaria izateko lanpostu
huts bat oposizio bidez eta txanda murriztuan
betetzeko deialdia onartua izan nahi duela.

– Ez duela karguan aritzea galarazten dion eri-
tasunik ez eta akats fisikorik edo psikikorik ere.

– Ez duela indarra duten xedapenetan ezarrita-
ko ezintasunik.

– Ez dela diziplina espediente bidez inongo
administrazio publikoren zerbitzutik bereizia izan,
ezta desgaitua ere eginkizun publikoak betetzeko.

– Deialdiaren bigarren oinarrian adierazitako
titulazioaren jabe dela.

– Eskabideak aurkezteko emandako epea
amaitzen den egunean, eskatutako baldintza guz-
tiak betetzen dituela.

– Baduela / ez duela minusbaliotasunik. Eska-
bideari eransten zaion dokumentuan egiaztatzen
duela hori, hautaprobak denbora eta baliabideen
aldetik egokitzea eskatzeaz batera. (Beste orri
batean zehaztuko dira minusbaliotasunaren arra-
zoiak eta eskatutako egokitzapenak).

Hori dela eta,

Eskabide hau onartu eta horrenbestez, Nafa-
rroako Parlamentuaren zerbitzuko administrazio-
kudeaketako teknikaria izateko lanpostu bat oposi-
zio-lehiaketa bitartez betetzeko deialdian onartua
izatea eskatzen dut.

Iruñean, 2007ko ...............aren (e)an.

II. ERANSKINA
GAIAK

LEHEN ZATIA

1. gaia.- Espainiako 1978ko Konstituzioa: prin-
tzipio orokorrak, oinarrizko eskubide eta eginbeha-
rrak.

2. gaia.- Espainiako 1978ko Konstituzioa: Gorte
Nagusiak; Diputatuen Kongresua eta Senatua;
osaketa eta eginkizunak.

3. gaia.- Espainiako 1978ko Konstituzioa: Esta-
tuko Gobernua eta administrazioa.

4. gaia.- Espainiako 1978ko Konstituzioa. Bote-
re Judiziala: konstituzio eraketa. Konstituzio Auzite-
gia: osaketa, izaera eta eskumenak.

5. gaia.- Espainiako 1978ko Konstituzioa. Esta-
tuaren lurralde antolamendua: printzipioak. Auto-
nomia erkidegoak: haien konstituzio printzipioak
eta haien erakundeen antolamendua. Toki admi-
nistrazioa.

6. gaia.- Europako Batasunaren antolaketa.
Parlamentua. Europako Kontseilua. Batzordea.
Ministroen Kontseilua. Justizia Auzitegia. Beste
erakunde batzuk.

7. gaia.- Europako Batasuneko herritarren
eskubide eta askatasunak. Europar herritartasuna.

8. gaia.- Komunitateko antolamendu juridikoa-
ren iturburuak. Antolamendu juridiko komunitarioa.
Sorrerako zuzenbidea. Zuzenbide eratorria: era-
kundeen egintzak.

9. gaia.- 1978ko Espainiako Konstituzioko
lehen xedapen gehigarria. Nafarroako foru eraen-
tza berrezarri eta hobetzeari buruzko testua. Izae-
ra eta esanahia. Egitura eta sistematika. Aurretiko-
ak. Prestaketa. Edukia.

10. gaia.- Nafarroako Parlamentua edo Gorte-
ak. Aipamen historiko laburra. Instituzioaren auto-
nomia. Nafarroako Parlamentuko Erregelamendua:
Nafarroako Parlamentuaren eraketa.

11. gaia.- Nafarroako Parlamentuaren Erregela-
mendua: foru parlamentariak, parlamentu-taldeak.

12. gaia.- Nafarroako Parlamentuaren erregela-
mendua: Parlamentuaren antolaketa; lehendaka-
ria, Mahaia eta Eledunen Batzarra; batzordeak,
Osoko Bilkura eta Batzorde Iraunkorra.

13. gaia.- Nafarroako Parlamentuaren erregela-
mendua, Parlamentuaren jarduera: bilkurak, gai
zerrenda, bozketak, epeen zenbaketa eta agirien
aurkezpena. Argitalpenak eta bere lanen argitara-
tzea.

14. gaia.- Nafarroako Parlamentuaren erregela-
mendua: legegintza prozedura arrunta, legegintza
prozedura bereziak, jabeldurak eta galderak,
mozioak.

15. gaia.- Nafarroako Comptos Ganbera: izae-
raren, eginkizunen, antolamenduaren eta jarduera-
ren azterketa laburra.

16. gaia.- Euskararen Foru Legea eta haren
erregelamenduak. Euskarak Nafarroako adminis-
trazio publikoetan duen erabilera.

17. gaia.- Nafarroako Foru Komunitateko ararte-
koa. Arartekoaren estatutua. Eginkizunak, antola-
kuntza eta funtzionamendua.

18. gaia.- Nafarroako Gobernua. Eginkizunak.
Osaketa, izendatzea, eraketa eta kargutik kentzea.
Eskurantzak eta eskumenak. Funtzionamendua.
Laguntza organoak. Erantzukizun politikoa, Parla-
mentuaren kontrola eta Parlamentuaren desegitea.

19. gaia.- Nafarroako Foru Komunitateko admi-
nistrazioa. Nafarroako Foru Komunitateko adminis-
trazioari buruzko abenduaren 3ko 15/2004 Foru
Legean ezarritako printzipio orokorrak. Herritarrek
Nafarroako Foru Komunitateko administrazioareki-
ko harremanetan dituzten eskubideak. Antolaketa:
printzipio orokorrak eta egitura organikoa, kide ani-
tzeko organoak eta administrazio organoen esku-
menak.

BIGARREN ZATIA

1. gaia.- Administrazio publikoen araubide juri-
dikoaren printzipio orokorrak. Administrazio publi-
koen organoak.

2. gaia.- Administrazio prozedurako interesdu-
nak. Jarduera administrazio publikoetan. Arau oro-
korrak, moduak eta epeak.

3. gaia.- Administrazio xedapenak eta egintzak.
Administrazio egintzen betebeharrak. Egintzen
eraginkortasuna. Deuseztasuna eta deuseztagarri-
tasuna.

4. gaia.- Administrazio prozeduretako xedapen
orokorrak: prozedura hastea, antolatzea, instruk-
zioa eta amaitzea. Betearaztea.

5. gaia.- Egintzak administrazio-bidean berraz-
tertzea: ofizioz berraztertzea eta administrazio
errekurtsoak.

6. gaia.- Zehatzeko ahalmena. Administrazio
publikoen, haren agintarien eta haren zerbitzuko
gainerako langileen erantzukizuna.

7. gaia.- Kontratu publikoei buruzko Foru
Legea. Aplikazio eremua eta aplikatu beharreko
arau orokorrak. Kontratistak. Administrazio publiko-

en kontratu guztietarako xedapenak. Esleipenaren
aurreko jarduketak.

8. gaia.- Kontratu publikoei buruzko Foru
Legea. Esleitzeko prozedurak eta irizpideak. Kon-
tratazioaren kudeaketa hobetzeko sistemak. Publi-
zitate arauak eta epeak. Esleipena, burutzea eta
formalizazioa.

9. gaia.- Kontratu publikoei buruzko Foru
Legea. Kontratuak gauzatzea. Ordainketa eta pre-
zioen berrikuspena. Kontratuen amaiera eta balio-
gabetasuna. Erreklamazioak eta beste kontrol-
neurri batzuk.

10. gaia.- Nafarroako Foru Komunitateko tribu-
tuen arloko ordenamendua. Printzipio orokorrak.
Tributu arauak: printzipio orokorrak eta aplikazioa.

11. gaia.- Tributuak: motak eta osagaiak (zerga-
peko egitatea, tributudunak, zerga-oinarria eta tri-
butu-zorra).

12. gaia.- Pertsona fisikoen errentaren gaineko
zerga Nafarroako Foru Komunitatean. Haren edu-
kiaren azterketa.

13. gaia.- Balio erantsiaren gaineko zerga Nafa-
rroako Foru Komunitatean. Haren edukiaren azter-
keta.

14. gaia.- Gizarte Segurantzaren araubide oro-
korra: enpresen inskripzioa, langileen altak eta
bajak, kotizazioa eta diru-bilketa.

15. gaia.- Gizarte Segurantzaren araubide oro-
korra. Babes-egintza: aldi baterako ezgaitasuna,
baliaezintasuna eta amatasuna. Kotizaziopeko
erretiroari buruzko aipamen laburra.

16. gaia.- Apirilaren 30eko 705/1999 Errege
Dekretua, foru erkidegoetako legebiltzarren eta
Gizarte Segurantzaren Diruzaintza Nagusiaren
arteko itun bereziei buruzkoa. Horren aplikazioa
Nafarroako Parlamentuan.

HIRUGARREN ZATIA

1. gaia.- Nafarroako Parlamentuaren langileen
estatutua: Nafarroako Parlamentuko langileak, sar-
tzea eta kargu uztea, egoera administratiboak.

2. gaia.- Nafarroako Parlamentuaren langileen
estatutua: lanpostuak betetzea; funtzionarioen
eskubideak, betekizunak eta bateraezintasunak;
diziplina araubidea.

3. gaia.- Nafarroako administrazio publikoen
zerbitzuko Langileen Estatutua. Haren edukiaren
azterketa. Nafarroako Parlamentuan duen aplika-
zioa.

4. gaia.- Nafarroako Parlamentuaren zerbitzuko
langileen ordainsari sistema. Plantilla organikoa
eta funtzionarioen zerrenda.

5. gaia.- Nafarroako Parlamentuaren antolake-
tarako erregelamendua: Parlamentuko administra-
zioa.

6. gaia.- Nafarroako Parlamentuaren antolake-
tarako erregelamendua: Kontu-hartzailetza eta
Ekonomi Gaietarako Zerbitzua. Kontu-hartzea.

7. gaia.- Nafarroako Parlamentuaren erregela-
mendu ekonomiko-finantzarioa. Aurrekontua: pres-
tatu eta onestea. Aurrekontuko aldaketak.

8. gaia.- Nafarroako Parlamentuaren erregela-
mendu ekonomiko-finantzarioa. Aurrekontua bete-
tzea. Kontuen likidazioa eta onespena.

10. gaia.- Nafarroako aurrekontu orokorrak. Egi-
tura eta edukia. Onestea eta betetzea.

11. gaia.- Nafarroako Ogasun Publikoari buruz-
ko apirilaren 4ko 13/2007 Foru Legea. Finantza
eragiketak. Abalak. Diruzaintza

12. gaia.- Nafarroako Ogasun Publikoari buruz-
ko apirilaren 4ko 13/2007 Foru Legea. Kontrola.
Kontabilitatea. Erantzukizunak.

13. gaia.- Nafarroako ondareari buruzko apirila-
ren 4ko 14/2007 Foru Legea. Haren edukiaren
azterketa.

14. gaia.- 1994. urteko Kontabilitate Publikoaren
Plan Orokorra. Kontabilitateko printzipioak. Kontu-
en taula.

15. gaia.- 1994. urteko Kontabilitate Publikoaren
Plan Orokorra. Kontabilitateko definizio eta zerren-
dak.

16. gaia.- 1994. urteko Kontabilitate Publikoaren
Plan Orokorra. Urteko kontuak. Balorazio arauak.

17. gaia.- Estatistika. Kokapen neurriak: zentra-
lak eta ez-zentralak. Sakabanatze neurriak, abso-
lutuak eta erlatiboak. Biltze neurriak.

18. gaia.- Estatistika. Indize zenbakiak: baku-
nak eta konplexuak. Serie estatistikoen deflakta-
zioa. Loturak eta oinarri aldaketak. Indize erabilie-
nak. KPIa bereziki.

Deialdia, Nafarroako Comptos Ganberako auditoriako teknikari izateko

hiru lanpostu huts lekualdatze lehiaketa bidez betetzeko (horietako

baterako euskaraz jakin behar da).

Nafarroako Comptos Ganberako lehendakari-
ak, 2007ko apirilaren 26an, honako ebazpen hau
eman zuen:

Nafarroako Comptos Ganberaren 2007rako
plantilla organikoan auditoriako teknikari izateko
hiru lanpostu (horietako baterako euskaraz jakin
behar da) bete nahi dira. Erakunde horretako idaz-
kari nagusiak eta administratzaileak horren gaine-
an txostenak prestatu dituzte, eta Zerbitzu juridiko-
ak eta Kontu-hartzailetzakoak ere adostasun
txostenak eman dituzte. Hori dena ikusirik, Lehen-
dakaritza honek

ERABAKI DU:

Lehena. Nafarroako Comptos Ganberako
auditoriako teknikari izateko hiru lanpostu huts
(horietako baterako euskaraz jakin behar da) leku-
aldatze lehiaketa bidez betetzeko deialdia ones-
tea. Ondoren ematen dira haren arauak.

Bigarrena. Deialdi hau Nafarroako Parlamen-
tuko Aldizkari Ofizialean eta :bon.ean argitara
dadila xedatzea.

Iruñean, 2007ko apirilaren 26an

Lehendakaria, Luis Muñoz Garde

Deialdia, Nafarroako Comptos Gan-

berako auditoriako teknikari izateko

hiru lanpostu huts lekualdatze lehia-

keta bidez betetzeko (horietako bate-

rako euskaraz jakin behar da)

Hona hemen deialdi honetako arauak:

1. araua. Arau orokorrak.

1.1. Deialdi honen xedea da Nafarroako Comp-
tos Ganberako auditoriako teknikari izateko hiru
lanpostu huts lekualdatze lehiaketa bidez betetzea
(horietako baterako euskaraz jakin behar da).

1.2. Lekualdatze lehiaketa honetan honakoak
izanen dira arau: 1991ko martxoaren 21eko Nafa-
rroako Parlamentuko Langileen Estatutua eta
lekualdatze lehiaketa bidez Nafarroako Parlamen-
tuko lanpostuak betetzeko Erregelamendua, Nafa-
rroako Parlamentuko Mahaiak joan den otsailaren
26an onetsia. Horien osagarri aplikatuko dira
Nafarroako Administrazio Publikoetako Langileen
Estatutuaren testu bategina onesten duen abuztu-

aren 30eko 251/1993 Legegintzako Foru Dekretua
eta hura garatu eta betearazteko eman zen Lan-
postuak Betetzeko Erregelamendua onesten duen
azaroaren 6ko 215/1985 Foru Dekretua.

1.3. Deialdi honen bidez izendatutako izangai-
ek Nafarroako Comptos Ganberako funtzionario-
entzat eta, bereziki, auditoriako teknikari lanpostu-
arentzat ezarritako eginkizunak bete eta horien
eskubide eta betebeharrak izanen dituzte.

Bere eginkizunak Nafarroako Comptos Ganbe-
raren Antolaketarako Erregelamenduko 11. artikulu-
an ezartzen dira. Erregelamendua Nafarroako
Comptos Ganberako lehendakariak onetsi zuen
2007ko otsailaren 16an (2007ko martxoaren 2ko
19. Nafarroako Parlamentuko Aldizkari Ofiziala).
Hona hemen eginkizun horietako batzuk: orokorki,
auditoreek ezartzen dizkieten irizpideei jarraituz,
kontuen, finantzen egoera-orrien, barne kontrolaren
eta orotariko antolamenduaren gorabeherak aztertu
eta gainbegiratzea; unean-unean kontrolatzen diren
zentro, erakunde eta bulegoetako eraginkortasun
eta efizientziaz arduratzea; beren eginkizunetan ari-
tuz lortzen dituzten emaitzen eta ondorioen berri
jakinaraztea auditoreei; eta, beren eskumenen
barruan, nagusi duten auditoreak esleitzen dizkien
laguntza eta lankidetzako lan guztiak.

Euskaraz jakitea beharrezkoa den auditoriako
teknikari lanposturako izendatzen den pertsonari
egokituko zaio, beharrezkoa denean, bere eginki-
zunak euskaraz betetzea, haiek hala gauzatzen
direnean edo bere eginkizunak betetzeko euska-
raz jakitea beharrezkoa denean.

1.4. Lanpostuak B mailakoak dira eta horri
dagozkion lansariak izanen dituzte, eta Nafarroa-
ko Comptos Ganberaren indarreko plantilla organi-
koan zehazten diren osagarriak gehituko zaizkie.

1.5. Deialdi honetako lanpostu kopuruari geroa-
go beste zenbait gehitzen ahalko zaizkio, alegia,
epaimahaileak lehiakideen zerrenda (erdietsitako
puntuazioaren araberakoa) deialdia egin duen
organoari igortzen dion egunean hutsik daudenak.

2. araua. Izangaien betebeharrak.

2.1. Nafarroako Parlamentuko Langileen Esta-
tutuko 26. artikuluan xedatutakoaren arabera, lan-
postu huts horiek lekualdatze lehiaketaren bidez
beteko dira. Lehiaketa horretan parte hartu ahal
izanen dute jardunean, zerbitzu berezietan edo
eszedentzia berezian dauden Nafarroako Parla-



mentuko eta Nafarroako Foru Komunitateko Admi-
nistrazioko funtzionarioek, betiere eskabideak aur-
kezteko epea amaitzean honako baldintza hauek
betetzen badituzte:

a) B mailako funtzionarioa izatea.

b) Unibertsitateko diploma, ingeniaritza edo
arkitektura teknikoko titulua edo ofizialki horien
baliokidetzat jotzen diren tituluak edukitzea edo
ofizialki onarturiko fakultate edo goi mailako eskola
tekniko batean hiru ikasturtetako ikasgai guztiak
gainditu izana.

c) Auditoriako teknikari lanpostu baterako izen-
datu izana.

Lanpostu erreserbarik gabe borondatezko
eszedentzian edo nahitaezko eszedentzian dau-
den funtzionarioek zilegi izanen dute lehiaketan
parte hartzea, baldin eta deialdiak eskatzen dituen
betebeharrak betetzen badituzte; horrela, berriz
sartuko dira jarduneko zerbitzuan eta lanpostu bat
behin betikoz esleituko zaie.

d) Euskaraz jakitea berariazko baldintza den
lanpostua eskuratu nahi bada: Euskararen Gaita-
sun Agiria edo Goiko Ziklokoa edukitzea, Hizkun-
tza Eskola Ofizial batek luzatua edo ofizialki onar-
tutako erakunde batek luzatutako agiri baliokide
bat, edo aski den hizkuntz maila frogatzeko proba
bat gainditzea.

2.2. Aurreko baldintzak deialdi honen 3. arauan
ezarritako epe eta eran egiaztatu beharko dira.
Baldintza horiek eskabideak aurkezteko epea
amaitzen den egunerako bete beharko direla uler-
tuko da. Era berean, izangaiek 2. arau honen 1.
atalean aipatzen diren baldintza guztiak hautapen
prozesuak iraun bitartean bete beharko dituzte.
Hautapen prozesua izendapenarekin bukatuko
dela ulertuko da.

3. araua. Eskabideak eta horiek aurkezteko
epea.

3.1. Lekualdatze lehiaketan parte hartu nahi
dutenek behar den eskaera aurkeztu beharko
dute, eskabide gisa, eredu ofizialarekin bat (deialdi
honen II. eranskina). Bertan jarriko dituzte izen-
deiturak, adina, nortasun agiriaren zenbakia, hel-
bidea eta telefonoa, halakorik badute.

3.2. Hurrengoak erantsi behar zaizkio eskabi-
deari:

– Deialdi honen 2. arauan ezarritako baldintza
guztiak betetzen dituztelako ziurtagiriak.

– Alegatutako merezimenduen zerrenda orde-
natua, I. eranskinean aipatzen den baremoari
jarraikiz sailkatuak, eta berauen egiaztagiriak,
behar bezala kautotuak.

– Gaitasun Agiria-Goiko Zikloa edo aurreko 2.1.
d) arauan adierazitako balio bereko titulazioa, edo,
bestela, izangaiak hizkuntz maila nahikoa baduen
zehaztuko duen proba egin nahia adieraztea.

3.3. Eskabideak Nafarroako Comptos Ganbera-
ko lehendakariari zuzenduko zaizkio, eta egun eta
ordu baliodunetan aurkeztuko dira Nafarroako
Comptos Ganberako Erregistro Orokorrean, deial-
di hau :bon.ean argitaratu eta biharamunetik
hamabost egun naturaleko epearen barruan.

Herri Administrazioen Araubide Juridikoari eta
Administrazio Prozedura Erkideari buruzko azaro-
aren 26ko 30/1992 Legearen 38.4 artikuluan
aurreikusitako moduan ere igortzen ahal dira dei-
aldi honetan parte hartzeko eskabideak.

Eskabideak aurkezteko epea luzaezina da.

4. araua. Izangaien onarpena.

4.1. Eskabideak aurkezteko epea bukatuta,
Nafarroako Comptos Ganberako lehendakariak
onartu eta baztertuen behin-behineko zerrenda
onetsiko du, eta Nafarroako Parlamentuko Aldizka-
ri Ofizialean argitaratuko da. Zerrendak onartutako
izangaien izen-deiturak erakutsiko ditu.

4.2. Interesdunek egoki deritzeten erreklama-
zioak aurkeztu ahalko dituzte behin-behineko
zerrendaren aurka eta akatsik izan bada, zuzendu,
zerrenda hori Parlamentuko Aldizkari Ofizialean
argitaratu eta biharamunetik hasita bost egun
naturaleko epearen barruan.

4.3. Izangai bazterturik ez bada, zuzenean
onetsiko da onartuen behin betiko zerrenda eta
Nafarroako Parlamentuko Aldizkari Ofizialean argi-
taratzeko aginduko da.

4.4. Ezarritako epean eskabiderik aurkezten ez
bada, Nafarroako Comptos Ganberako lehendaka-
riak lehiaketa bete gabe gelditu dela deklaratzeko
ebazpena emanen du. Ebazpen hori Nafarroako
Parlamentuko Aldizkari Ofizialean eta :bon.ean
argitaratuko da.

4.5. Erreklamazioak egiteko epea iraganik eta
horiek ebatzita, Nafarroako Comptos Ganberako
lehendakariak onartu eta baztertuen behin betiko
zerrenda onetsiko du, eta Parlamentuko Aldizkari
Ofizialean argitaratuko da. Izangai bakarra ere
onartuko ez balitz, lehiaketa eman gabe utziko
litzateke.

5. araua. Epaimahaiaren osaera, eraketa eta
jarduna.

5.1. Hona hemen merezimendu lehiaketa epai-
tu behar duen epaimahaiko kideak:

Mahaiburua:

– María Asunción Olaechea Estanga, Nafarroa-
ko Comptos Ganberako auditorea.

– Ordezkoa: Jesús Muruzabal Lerga, Nafarroa-
ko Comptos Ganberako auditorea.

Mahaikideak:

– Begoña Herrera Isasi, Nafarroako Comptos
Ganberako auditoriako teknikaria, Ganberako
Lehendakariak izendatua, erakundeko langileen
batzordeak uko egin baitio izendatzeko duen esku-
bideari.

–  Ordezkoa: Xavier Iñigo Marticorena Chapa,
Nafarroako Comptos Ganberako auditoriako tekni-
karia, Ganberako Lehendakariak izendatua, era-
kundeko langileen batzordeak uko egin baitio izen-
datzeko duen eskubideari.

– Luis Ordoki Urdazi, Nafarroako Comptos
Ganberako legelaria, epaimahaiko idazkari lane-
tan arituko dena.

– Ordezkoa: José Luis Ezquerro Royo, Nafarro-
ako Comptos Ganberako legelaria.

5.2. Epaimahai kalifikatzailea izangai onartu
eta baztertuen behin betiko zerrenda argitara
eman ondoko bost egunetako epearen barruan
eratu beharko da.

Horretarako, kideen gehiengoak bertan egon
beharko du.

5.3. Jardun ahal izateko, kideen gehiengoak
bertan egon beharko du.

Erabakiak gehiengoz hartuko dira eta epaima-
haiburuak kalitatezko botoa izanen du.

5.4. Deialdi honen arauak ulertu edo aplikatze-
an sor daitezkeen zalantzak edo erreklamazioak,
bai eta aurreikusita ez dauden kasuetan egin
beharrekoa ere, epaimahaiak ebatziko ditu.

6. araua. Merezimenduen kalifikazioa.

6.1. Alegatu eta egiaztaturiko merezimenduak
deialdi honen I. eraskinean azaldu baremoari
jarraikiz kalifikatu eta puntuatuko ditu epaimahai-
ak.

6.2. Merezimendu guztiak agiri bidez alegatu
eta frogatuko ditu izangai bakoitzak, lekualdatze
lehiaketa honetan parte hartzeko eskabidea aur-
keztean.

Epaimahaiak azalpenak eta datu osagarriak
eskatzen ahalko ditu lehiatzaileek alegatutako
merezimenduen gainean.

6.3. Epaimahaiak ez du inolaz ere kontuan har-
tuko alegatu ez den eta agiri bidez egiaztatu ez
den merezimendurik, eta ez du adierazitako pun-
tuazioa baino altuagorik emanen merezimenduen
atal bakoitzean.

6.4. Izangaiek lehiaketan guztira lortzen dituz-
ten puntuetan berdinketarik bada, administrazio
publikoen zerbitzuan antzinatasunik handiena
dutenen alde joko da. Hori eginagatik ere, berdin-
ketak hautsi gabe jarraitzen badu, lehiakide zaha-
rrenaren alde eginen da.

6.5. Merezimenduen kalifikazioa bukatu ondo-
ren, epaimahaiak argitara emanen du Nafarroako
Comptos Ganberako iragarki oholean lehiatzaile
bakoitzak lortutako puntuazioa, eta bost eguneko
epea ezarriko du interesdunek merezimenduen
balorazioaren gainean eskubidekotzat jotzen
duten guztia alega dezaten.

7. araua. Gainditu dutenen zerrenda ordenatua
eta lanpostuen esleipena.

7.1. Deialdiko 6.5 arauan aipatzen diren errekla-
mazioak ebatzi ondoren, epaimahaiak izangaien
zerrenda, erdietsitako puntuazioaren araberakoa,
igorriko dio Nafarroako Comptos Ganberako
lehendakariari. Horrek, hala behar izanez gero,
hasieran deitutako lanpostuen kopurua handitzeko
behar den ebazpena emanen du. Halaber, lehen-
dakariak zerrenda hori Nafarroako Parlamentuko
Aldizkari Ofizialean argitara dadila aginduko du.

7.2. Nafarroako Comptos Ganberako lehenda-
kariak puntuaziorik altuenak lortzen dituzten izan-
gaiei esleituko dizkie lanpostuak, eta haien izen-
dapena Nafarroako Parlamentuko Aldizkar i
Ofizialean eta :bon.ean argitara dadila aginduko
du.

8. araua. Lanpostua hartzea.

8.1. Izangaiak hamar egun naturaleko epearen
barruan hartu beharko du lanpostua, izendapenari
buruzko erabakia jakinarazten zaionetik hasita.

8.2. Aipatu epean eta aski justifikaturiko ezin-
besteko kasuetan salbu, jabetza hartzen ez duen
lehiakideak lehiaketaren jardunetatik sortutako
eskubideei uko egiten diela hartuko da, eta hala
izanik, aurreko arauan adierazi zerrendan hurren-
goa den izangaiarekin beteko da lanpostua.

9. araua. Aurkezturiko agiriak.

9.1. Izangaiek aurkeztu dituzten agiriak berres-
kuratu ahal izanen dituzte, halaxe eskatu ondotik,
betiere, erreklamazio edo errekurtsorik jartzen ez
bada. Agirien itzulketa berariaz eskatu beharko
dute eta horretarako hiru hilabeteko epea izanen
dute. Esleipenari buruzko ebazpena Nafarroako

Parlamentuko Aldizkari Ofizialean argitaratu eta
handik hiru hilabetera hasiko da epe hori.

9.2. Aurreko atalean ezarririko epean izangaiak
ez baditu agiriak eskatzen, ulertuko da izangaiak
uko egin diola agiriak eskuratzeari. Horretarako
eskubidea galduko du eta agiriak suntsituko dira.

9.3. Erreklamazio edo errekurtsoren bat aur-
keztu baldin bada, agiri horiek gorde eginen dira,
ikuskatu eta aztertzeko. Agiri horiek berreskura-
tzen ahal dira erreklamazioaren edo errekurtsoa-
ren tramitazioak horretarako aukera ematen due-
nean.

10. araua. Errekurtsoak.

Deialdi honen, deialdi honetako arauen, izen-
datzeko erabakiaren eta Nafarroako Comptos
Ganberako lehendakariak deialdi hau dela-eta
hartzen dituen gainerako erabakien aurka ondoko
errekurtsoetako bat aurkez daiteke:

a) Berraztertzeko errekurtsoa, Nafarroako
Comptos Ganberako lehendakariari zuzendua,
egintza edo erabakia jakinarazi edo argitara eman
eta biharamunetik kontatzen hasita hilabeteko
epean.

b) Administrazioarekiko auzi-errekurtsoa, Nafa-
rroako Auzitegi Nagusiko Administrazioarekiko
Auzien Salari zuzendua, erabakia argitara eman
edo jakinarazi eta biharamunetik kontatzen hasita
bi hilabeteko epean.

Deialdi hau aurrera eramateko epaimahaiak
hartzen dituen gainerako egintzen aurka gora
jotzeko errekurtsoa paratzen ahalko da, Nafarroa-
ko Comptos Ganberako lehendakariari zuzendua,
egintza edo erabakia argitaratu edo jakinarazi eta
biharamunetik hilabeteko epean.

I. ERANSKINA
Merezimenduak baloratzeko baremoa

a) Administrazio Publikoetan egindako zerbitzu-
ak. Gehienez 25 puntu.

Administrazio publikoetan emandako zerbitzu-
en balorazioa egiteko, puntu bat emanen da deial-
dia argitaratzen den egunean aitortutako antzina-
tasun urte bakoitzeko.

Oharrak:

1. Urteen kopurua osoa ez bada, zerbitzuan
egindako aldiari proportzioan dagokion puntuazioa
emanen zaie izangaiei.

2. a) atalari dagokion puntuazioa gehienez ere
25 puntu izanen da.

3. Lanaldi partzialean egindako zerbitzuen
kasuan, behar den zatia kenduko da.

4. Deialdia argitaratu ondoan egindako zerbi-
tzuak ez dira baloratuko.

5. Funtzionarioa zerbitzu berezietan edo esze-
dentzia berezian egon bada edo unitate organiko
bateko buru edo zuzendari lanetan aritu, egoera
horietan sartu aurretik zuen lanpostuan egindako
zerbitzuak bezala kontatuko dira.

b) Prestakuntza, irakaskuntza eta ikerketa.
Gehienez 15 puntu.

1) Erakunde edo zentro publikoek eta unibertsi-
tateek antolaturiko prestakuntza ekintzetan parte
hartzea: 0,10 puntu kreditu akademiko edo horren
baliokide bakoitzeko (10 ikastordu), eta gehienez
ere 7 puntu.

Oharrak:

1. Baloratu beharreko ikastaroetan, hamarretik
beherako ikastorduak proportzionalki puntuatuko
dira.

2. Eskola orduak zehazten ez dituzten ziurtagi-
riak kreditu batekoak balira bezala baloratuko dira.

3. Ikasturte bateko iraupena agertzen duten
ziurtagiriei 12 kredituko balorazioa emanen zaie.

4. Erakunde antolatzaileari buruzko betebeha-
rrak betetzen ez badituzte ere, Administrazioak
agindurik edo oniritzirik eginak diren prestakuntza
ekintzetan parte hartzea puntuazio berarekin balo-
ratuko da. Horien artean, espresuki, sindikatuek
Administrazio Publikoetako Etengabeko Presta-
kuntzarako Itunen barruan antolatuak sartuko dira.

5. Titulu akademiko bat eskuratzeko ikasketak,
hala unibertsitatekoak nola unibertsitatez kanpo-
koak, ez dira atal honetan baloratuko.

2) Kongresu edo jardunaldietan ponentziak edo
komunikazioak aurkeztea, beka jasotako edo sari-
tutako zientzia edo ikerketa lanak egitea, aldizkari
espezializatuetan lanak argitaratzea, baita itzulpe-
nak argitaratzea ere: 4 puntu, gehienez ere, epai-
mahaiak baloratu beharrekoak, lana edo jarduera
bakarka edo taldean egina den eta biltzarrak edo
argitalpenak herri, eskualde, estatu edo nazioarte-
ko maila duen kontuan hartuz.

3) Sektore publikoan prestakuntza saioak anto-
latu eta/edo halakoetan irakasle jardutea: gehie-
nez 4 puntu, haien iraupenaren arabera epaima-
haiak baloratu beharrekoak.

HARPIDETZAREN PREZIOA

Oharrak b) atal osorako:

1. Atal honetan aipatutako merezimenduak soi-
lik baloratuko dira deialdiko lanpostuarekin ikuste-
korik izanez gero.

2. Baremoaren b) ataleko puntuazioa 15 puntu-
koa da, gehienez.

c) Bestelako merezimenduak, epaimahaiak
baloratu beharrekoak. Gehienez ere 5 puntu.

1. Goi mailako titulazioak, deialdian eskatu ez
direnak: gehienez puntu bat.

2. Erdi mailako titulazioak, deialdian eskatu ez
direnak: gehienez 0,50 puntu.

3. Doktore maila, deialdian eskatutako titulazio-
ari buruz: gehienez puntu bat.

4. Euskararen eta beste hizkuntza batzuen
ezagutza: gehienez puntu bat hizkuntzako.

Oharrak c) atalerako:

1. Hizkuntzen ezagutza Hizkuntza Eskola Ofizi-
al baten ziurtagiriaren bidez frogatu beharko da,
edo erakunde publiko kreditatu batek emandako
ziurtagiriaren bidez. Hartan lortutako titulazioa edo
maila adieraziko da.

2. Titulu ofizialik ahalbidetu ez arren hizkuntza
ikasmaila osoak edo unibertsitate ikasketak gain-
ditu badira, epaimahaiak horiei puntuazioa ema-
tea erabaki dezake, dagokion tituluaren propor-
tzioan.

II. ERANSKINA 
Eskabide eredua

Izen-deiturak: ...................................................,
adina: ........, NAN zenbakia: ......................., helbi-
dea (kalea, zenbakia, solairua eta posta kodea):
................................................................................
telefono zenbakia: ............................, adeitasunez,

Honako hau azaltzen dut:

Nafarroako Comptos Ganberako lehendakariak
2007ko apirilaren 26an harturiko erabakiaren berri
izan dut -haren bidez auditoriako teknikari izateko
hiru lanpostu huts (horietako baterako euskaraz
jakin behar da) lekualdatze lehiaketa bidez betetze-
ko dei egiten da- eta hartan parte hartu nahi dut:

Deialdiko 2. arauan eskatzen diren betebehar
guztiak betetzen ditut eskabideak aurkezteko epea
bukatzen den unean.

Euskaraz jakitea nahitaezkoa duen lanpostua
eskuratu nahi dutenentzat: aski den hizkuntz maila
frogatzeko proba egitea eskatzen du, deialdian
ezarritako ondorioetarako. (Soil-soilik euskara
maila frogatzeko eskatzen den titulazioa kreditatu
ezin dutenentzat).

Horiek horrela,

Eskatzen dut:

Eskabide honetan aipatzen den deialdian onar-
tua izatea. Deialdian eskatutako agiriak eta alega-
tzen ditudan merezimenduen egiaztagiriak gaine-
ratu ditut.

Iruñean, 2007ko ................... aren .......(e)an


